
1.
Опис на состојбите во областа и дефинирање на проблемот

1.1
Опис на состојбите
Со законот се пропишуваат минималните барања за заштита и благосостојба на животни во однос на нивното одгледување, чување, грижа и сместување, заштита на животните при фармско држење, заштита и благосостојба на животните за време на превоз, колењето или убивањето на животни кои се одгледуваат за производство на храна, волна, кожа, крзно и други производи како и заради депопулација и слични операции, условите кои треба да ги исполнат кланиците во однос на заштита и благосостојба на животните при колење и убивање, заштита и благосостојба на домашните миленици и бездомни животни, животни во зоолошки градини и животните кои се користат во експериментални или едукативни цели.
1.2
Причини за проблемите кои се предмет на разгледување
Потребата од изменување и дополнување на Законот за заштита и благосостојба на животните се прави со цел за унапредување на одговорното сопствеништво на домашните миленици, како и спроведување на Стратегијата за заштита и благосостојба на животните за пролонгирање на рокот за отфрлање на основниот кафезен систем за држење на кокошки несилки.

При спроведување и воспоствување на системот за контролата на популацијата на кучиња еден важен сегмент е неодговорното сопствеништво односно контрола на приливот на кучиња и мачки кои потекнуваат од сопственици кои имаат несакани легла или го напуштаат својот домашен миленик. Со воспоставување на оваа мерка многу ќе се допринесе за зголемување на свеста на сопствениците на кучиња и мачки кои пред да почнат да ги чуваат треба добро да размислат дали имаат услови и дали навистина сакаат да чуваат домашен миленик и да се свесни за одговорностите и финансиските трошоци кои ќе ги имаат како сопственици на животни. Од друга страна, се очекува да се зголеми процентот на вдомување на бездомни кучиња од било кое одобрено прифатилиште каде кучињата кои се нудат за вдомување треба да се здрави, неагресивни, вакцинирани, идентификувани и кастрирани односно ојаловени. Со предлог измените на законот, секој сопственик кој држи репродуктивно способно куче или мачка ќе треба да се регистрира како одгледувачница. Оние сопственици кои нема да сакаат да се регистрираат како одгледувачници ќе треба да го кастрираат или ојаловат својот домашен миленик што во голем дел ќе допринесе за намалување на бројот на бездомни кучиња на улиците.
2.
Цели на предлог регулативата
Со Законот за изменување и дополнување на Законот за заштита и благосостојба на животните се воспоставува систем за регистрација на одгледувачници за домашни миленици од видовите куче и мачка. Со воспоставување на оваа мерка се очекува оние сопственици на домашни миленици кои не сакаат да го чуваат својот миленик за репродукција да го стерилизираат својот миленик. Крајната цел е зајакнување на одговорното сопствеништво и намалување на бројот на бездомни кучиња и мачки.

Пролонгирањето на рокот за отфрлање на основниот кафезен систем од употреба, нема да има никакви последици или негативен ефект во однос на извоз на јајца од Република Македонија во Европската Унија. Од тие причини, Агенцијата за храна и ветеринарство предлага пролонгирање на рокот и тој да биде на сила со влезот на Република Македонија во Европската Унија 
3.
Можни решенија (опции)

3.1
Опис на решението „не прави ништо“
Доколку се одбере опцијата „не прави ништо“, нема да има напредок во решавање на проблемот со бездомните кучиња и мачки, односно нема да се намали бројот на бездомни кучиња и мачки. А доколку не се пролонгира рокот за отфлање на основниот кафезен систем за кокошки несилки, ќе има финансиски импликации по живинарскиот сектор во Република Македонија.
3.2
Опис на можните решенија (опции) за решавање на проблемот
Со Законот за изменување и дополнување на Законот за заштита и благосостојба на животните се воспоставува систем за регистрација на одгледувачници за домашни миленици од видовите куче и мачка. Со воспоставување на оваа мерка се очекува да оние сопственици на домашни миленици кои не сакаат да го чуваат својот миленик за репродукција да го стерилизираат својот миленик. Крајната цел е зајакнување на одговорното сопствеништво и намалување на бројот на бездомни кучиња и мачки.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија
Законот за изменување и дополнување на Законот за заштита и благосостојба на животните ќе воведе систем за зајакнување на одговорното сопствеништво. Со спроведување на предлог законските решенија се очекува финансиски прилив во Буџетот на Република Македонија од страна на сопствениците на домашни миленици кои ќе плаќаат за регистрација на одгледувачниците. Од друга страна и ветеринарните друштва се очекува да имаат зголемен обем на работа преку стерилизации на кучиња и мачки, апликација на микрочипови и внос на податоци во Информативниот систем на Агенцијата за храна и ветеринарство. Од друга страна, индиректно ќе се влијае на штедење на буџетот на општините, односно со намалување на бројот на бездомни кучиња ќе се намалат трошоците на општините наменети за контролата на популација на бездомни кучиња. 
4.2
Фискални влијанија
Со Законот за изменување и дополнување на Законот за заштита и благосостојба на животните не се предвидуваат нови фискални импликации, односно не се потребни дополнителни финансиски средства за негово спроведување. 
4.3
Социјални влијанија
Со Законот за изменување и дополнување на Законот за заштита и благосостојба на животните ќе се унапреди благосостојбата на домашните миленици и ќе се даде доволно временски период за да можат одгледувалиштата за кокошки несилки да го отфрлат основниот кафезен систем.
4.4
Влијанија врз животната средина
Со целосната имплементација на Законот за заштита и благосостојба на животните ќе се подобрат условите за заштита на животната средина, преку намалување на бројот на бездомни кучиња и мачки во урбаните и руралните подрачја.
4.5
Административни влијанија и трошоци – 

а) трошоци за спроведување 
Не се потребни дополнителни трошоци за спроведување на законот. 
 б) трошоци за почитување на регулативата
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување

Побарано е мислење по нацрт текстот на предлог Законот за изменување и дополнување на Законот за безбедност на храната од Секретаријатот за законодавство, Министерство за земјоделство, шумарство и водостопанство, Министерство за информатичко општество и администрација, Министерството за локална самоуправа, Министерството за животна средина и просторно планирање и Агенцијата за финансиска подршка во земјоделството и руралниот развој.
5.2
Преглед на добиените и вградените мислења 

/
5.3
Мислењата кои не биле земени предвид и зошто

/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Со Законот за изменување и дополнување на Законот за заштита и благосостојба на животните се воспоставува систем за регистрација на одгледувачници за домашни миленици од видовите куче и мачка. Со воспоставување на оваа мерка се очекува да оние сопственици на домашни миленици кои не сакаат да го чуваат својот миленик за репродукција да го стерилизираат својот миленик. Крајната цел е зајакнување на одговорното сопствеништво и намалување на бројот на бездомни кучиња и мачки
6.2
Ризици во спроведувањето и примената на секое од можните решенија (опции)

Доколку не се донесе Законот за изменување и дополнување на Законот за заштита и благосостојба на животните нема да се спречи приливот на нови бездомни кучиња кое е еден клучен фактор при контролата на популацијата на кучиња и нема да се намали нивната популација. Исто така доколку не се пролонгира рокот за отфрлање на основниот кафезен систем од употреба се очекуваат големи губитоци во живинарскиот сектор и ќе се отвори можност за создавање на нелојална конкуренција, увоз на јајца од земјите од соседството кои не се членки на ЕУ и сеуште го немаат отфрлено основниот кафезен систем од употреба. 
6.3
Препорачано решение со образложение

Се препорачува донесување на Законот за изменување и дополнување на Законот за заштита и благосостојба на животните.Ќе се воспостави регистер на одгледувачници, ќе се иницира подигнување на јавната свест во однос на одговорното сопствеништво а краен среднорочен и долгорочен резултат се очекува да биде намалување на бројот на бездомни кучиња.

.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Со донесувањето на Законот за изменување и дополнување на Законот за заштита и благосостојба на животните се предвидува и донесување на подзаконски акт во однос на регистрација на одгледувачниците за домашни миленици.
7.2
Потребни подзаконски акти и рок за нивно донесување

Со донесувањето на Законот за изменување и дополнување на Законот за заштита и благосостојба на животните се предвидува и донесување на подзаконски акт во однос на регистрација на одгледувачниците за домашни миленици.
Се очекува во рок од 6 месеци по донесувањето на законот да се усвои правилник за начинот и постапката на регистрација на одгледувачниците и продавниците на домашни миленици, барањата во однос на просториите и опремата за продавниците за домашни миленици и одгледувачниците и формата и содржината на евиденцијата која треба да ја водат одгледувачниците и продавниците на домашни миленици како и формата и содржината на регистарот.
7.3
Органи на државната управа, државни органи и други органи надлежни за спроведување

Надлежен орган за спроведување на Законот за изменување и дополнување на Законот за заштита и благосостојба на животните е Агенцијата за храна и ветеринарство, државните комунални инспектори на Државниот комунален инспекторат, општинските комунални инспектори и комуналните инспектори во општините во градот Скопје и градот Скопје како и комуналните редари согласно овластувањата урврдени во Законот за комуналните дејности.
7.4
Активности за обезбедување на ефикасно спроведување на предлогот на закон

За спроведување на законот ќе се спроведе кампања за подигнување на јавната свест како и обуки и советувања со заинтересирани страни како и други соодветни активности заради обезбедување на ефикасно имплементирање на законот.

8.
Следење и евалуација

8.1 
Начин на следење на спроведувањето 

Надлежен орган за спроведување на управните и стручните работи од Законот за изменување и дополнување на Законот за заштита и благосостојба на животните е Агенцијата за храна и ветеринарство.

Спроведувањето на законот и ефектите од истиот ќе се врши континуирано од страна на релевантните сектори и одделенија во Агенцијата за храна и ветеринарство како и преку комуникација со јавноста преку остварување на средби, контакти и интервјуа и со сите останати засегнатите страни и институции.
8.2
Евалуација на ефектите од предлогот на закон и рокови 

Евалуација на ефектите ќе се врши една до две години по денот на влегување во сила на законот во рамките на надлежните сектори од Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

· Бројот на регистрирани одгледувачници и утврдени неусогласености;
· Број на идентификувани домашни миленици и внесените податоци во Информативниот систем на Агенцијата за храна и ветеринарство,
· Број на пријавени легла на домашни миленици,

· Број на стерилизирани домашни миленици,

· Следење на состојбата во општините/број на бездомни кучиња,

· Број на изречени корективни мерки,

· Број на процесуирани барања за регистрација на одгледувачници,

· Број на одгледувалишта за кокошки несилки кои го отрлиле основниот кафезен систем од употреба,

· Искористеност на државните/фондовите од Европската Унија за унапредување на системот за одгледување на кокошки несилки.
Изјава од државниот секретар на Министерство за земјоделство, шумарство и водостопанство
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
	Датум: _____________
	.
.............................................................

потпис на државниот секретар


Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                          .................................................                                                                                                                                          потпис на министерот 

